
				এই পাতাটির মুদ্রণ সংশোধন করা প্রয়োজন। 
3 br शिक्ष्ल
জন্যে যে কষ্ট স্বীকার কোল্লে, দেশের কোন পরিচিত আত্মীয়বন্ধু ও এর চেয়ে বেশী কোরুতে পাৰ্ত্তেন না। ; এ রকম মহত্ত্বের দৃষ্টান্তও অতি বিরল ।
দেব প্ৰয়াগ গঙ্গা অলকানন্দার সঙ্গমস্থলে অবস্থিত । গাডোয়ালের মধ্যে দেব প্ৰয়াগ একটা প্ৰসিদ্ধ স্থান। এখানকার হাট বাজার বেশ ভাল ; বন্দ্রিনারায়ণের পাণ্ডাদের বাস এখানেই ৷ প্ৰায় পাচশ ঘর পাণ্ডা এখানে বাস করে। এদের অনেকেরই অবস্থা ভাল, ঘর বাড়ী পাকা এবং সকলেই এক জায়গায় থাকে । গঙ্গা ও অলকানন্দ। যেখানে সম্মিলিত হেয়েছে তারই ঠিক উপরে একটু সমতল স্থান আছে। সেই টুকুর মধ্যেই এই পাচশ ঘর গৃহস্থ কোন রকমে বাস কোচ্ছে । দেবপ্রয়াগে একটা পুরাণে মন্দির আছে, মন্দিরটি। পাণ্ডাদের বাড়ীর ঠিক মন্দাখানে। এই মন্দিরে রামসীতার মূৰ্ত্তি আছে। গাড়োয়ালের রাজ!-~~ এখন অঁাকে টিস্ত্রীর রাজা বলে,-এ মন্দিরের অধিকারী । মন্দিরের অনেক ধনসম্পত্তি আছে | টিহুরী রাজ্যের নিয়ম এই যে, রাজার মৃত্যু হোলে তঁর নিজ ব্যবহার্য্যা সমস্ত জিনিসই এই মন্দিরে পাঠান হয় ; মন্দিরের সমস্ত আয়ুবায়ের ভার টিই রীর রাজার পর ; তার নিযুক্ত পুরোহিতের উপর দেবসেবার ভার আছে ।
পাণ্ডার সঙ্গে গিয়ে সঙ্গমস্থলে স্নান কোল্লাম ; গঙ্গা ও অলকানন্দার মধ্যে অলকানন্দাকেই বড় বোলে মনে হয়। এখন আমাদের অলক নন্দার ধারে ধারে যেতে হবে । আমাদের যেখানে বাস। সেখান হোতে সঙ্গমস্থলে যেতে হোলে অলকানন্দ পাের হোতে হয় । ইংরেজের প্রসাদে এখন আর ঝোলা পার হোতে হয় না । যেখানে যেখানে ঝোল ছিল সেই সমস্ত জায়গায় এখন এক একটা সুন্দর টানা পুল তৈয়ারি হোয়েছে। ইংরেজেরা যে কয়টা সাকো তৈয়ারি কোরেছেন, তার মধ্যে এইটিই সব চেয়ে বড় ও সুন্দর। এর নিৰ্ম্মাণ-প্ৰণালী কলিকাতার সন্নিহিত

